
REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO,
O 20 DE DECEMBRO DE 2012,
BAIXO A PRESIDENCIA DO
SR. D. ALBERTO NUNEZ FEIJOO

PROXECTOS DE LEI

CONSELLERIA DE MEDIO AMBIENTE, TERRITORIO E INFRAESTRUTURAS

= Proxecto de Lei de estradas de Galicia.

DECRETOS
VICEPRESIDENCIA, ADMINISTRACIONS PUBLICAS E XUSTIZA

= Decreto polo que se nomea a Antonio Rodriguez Miranda secretario xeral da
Emigracion

» Decreto polo que se nomea a Susana Lépez Abella secretaria xeral da Igualdade

CONSELLERIA DE FACENDA

= Decreto polo que se aproba a oferta de emprego publico correspondente a prazas de
persoal funcionario da Administracion da Comunidade Auténoma de Galicia para o
ano 2012.

CONSELLERIA DE SANIDADE

= Decreto polo que se nomea a Margarita Prado Vaamonde directora de Recursos
Humanos del Servizo Galego de Saude

ACORDOS

CONSELLERIA DE FACENDA

= Acordo polo que se autoriza a fusién das sociedades Xestidon Urbanistica da Corufia,
Xestion Urbanistica de Lugo, Xestiéon Urbanistica de Ourense e Xestiéon Urbanistica

de Pontevedra mediante a creacién dunha nova sociedade denominada Xestion do
Solo de Galicia Xestur, S.A.

CONSELLERIA DE MEDIO AMBIENTE, TERRITORIO E INFRAESTRUTURAS

= Acordo polo que se autorizan os compromisos de gastos plurianuais derivados da
resolucién pola que se convoca a axuda &s persoas inquilinas, en réxime de
concorrencia non competitiva, das vivendas arrendadas no marco do Programa
Aluga, no exercicio 2013.

CONSELLERIA DE ECONOMIA E INDUSTRIA

= Acordo polo que se autoriza o lgape a manter as autorizaciéns para establecer
condiciéns especiais de subsidiariedade e superar o prazo de cinco anos na
modificacién do aval concedido a Aspanas Termal, S.L.U.

= Acordo polo que se aproba definitivamente o proxecto sectorial de ampliacién da
estacion de ITV do Espirito Santo en Sada (A Coruna), como proxecto sectorial de
incidencia supramunicipal, para os efectos previstos na Lei 10/1995, do 23 de
novembro, de ordenacién do territorio de Galicia.

CONSELLERIA DE SANIDADE

= Acordo polo que se autoriza a sinatura da 2? addenda ao convenio de colaboraciéon
asinado o 3 de abril do 2007 entre o Servizo Galego de Saude e a Fundacién do
Complexo Hospitalario Universitario da Coruna, para o desenvolvemento de
programas de |+D+1, por un importe de cento cincuenta mil euros (150.000,00
euros).

= Acordo polo que se autoriza a sinatura da 5% addenda ao convenio de colaboracién
asinado o 3 de abril do 2007 entre o Servizo Galego de Saude e a Fundacidn
Biomédica do Complexo Hospitalario Universitario de Vigo, para o desenvolvemento
de programas de | +D +1, por un importe de cento cincuenta mil euros (150.000,00
euros).

= Acordo polo que se autoriza a sinatura da 92 addenda ao convenio de colaboracién
asinado o 18 de xullo de 2007 entre o Servizo Galego de Saude e a Fundacién para
a Investigacién, Desenvolvemento e Innovacion do Complexo Hospitalario
Universitario de Santiago, para o desenvolvemento de programas de |+ D +1, por un
importe de cento cincuenta mil euros (150.000,00 euros).

CONSELLERIA DE TRABALLO E BENESTAR

Acordo polo que se autoriza o expediente de gasto da addenda e acordo de prérroga
(2?) para o ano 2013 dos contratos administrativos de xestion de servizo publico, na
modalidade de concesién para a atencién dos menores en réxime de internamento
nos centros de reeducacion de menores dos que é titular a Xunta de Galicia
(expediente 59/2010 - lote 1 e lote 2), por un importe de cinco milléns catrocentos
un mil douscentos setenta euros (5.401.270,00 euros).

INFORMES

CONSELLERIA DE CULTURA, EDUCACION E ORDENACION UNIVERSITARIA

Informe polo que se da conta ao Consello da Xunta da Resolucién da Conselleria de
Cultura, Educaciéon e Ordenacién Universitaria pola que se acorda a tramitaciéon de
emerxencia do expediente de execucién das obras de remodelacién da estrutura da
cuberta e falsos teitos do CEIP “Quiroga Ballesteros” de Lugo, por un importe total
de cento setenta e cinco mil noventa e seis euros con sesenta e oito céntimos de
euro (175.096,68 euros).

CONSELLERIA DE SANIDADE

Informe sobre a cobertura do Programa galego para a deteccidn da xordeira no
periodo neonatal: cobertura do 100% dos nenos nacidos en Galicia.

O CONSELLO DA XUNTA APROBA O ANTEPROXECTO DA NOVA LEI DE
ESTRADAS DE GALICIA CO FIN DE MELLORAR A XESTION DA REDE VIARIA DA
COMUNIDADE

» A Xunta tramita a nova Lei de estradas para adaptar a actual aos cambios lexislativos
en materia ambiental, urbanistica e de contratacion.

» Ademais de modernizar a lexislacion autonomica en materia de estradas, incidese
nunha maior transparencia e seguridade xuridica para o cidadan, mecanismos de
aforro para a Administracion nos procesos expropiatorios e unha atencion mais
sensible aos afectados polas obras.

= Coa nova lei garantese unha mellor prestacion do servizo publico viario e unha maior
satisfaccion dos cidadans usuarios das estradas

» O anteproxecto remitido & Asesoria Xuridica Xeral consta de 76 artigos divididos en
cinco titulos, tres disposicions adicionais, duas transitorias, unha derrogatoria e tres
derradeiras

O Consello da Xunta de hoxe aprobou o anteproxecto da nova Lei de estradas de Galicia
co fin de mellorar a xestién da rede viaria da comunidade galega. Superado este tramite,
este mesmo mes de decembro o texto serd remitido ao Parlamento de Galicia para o
inicio da suda tramitacién, co obxectivo de aprobala ao longo desta lexislatura.

Esta nova lei ten como obxectivo actualizar e modernizar a lexislacién autondémica en
materia de estradas e, ao mesmo tempo, desenvolver de xeito completo e innovador
todos os aspectos que nelas inciden, ofrecendo soluciéns eficaces as necesidades
detectadas.

A nova lexislacién, elaborada polos propios técnicos da Direccién Xeral de
Infraestruturas, é mais clara (estd mellor estruturada) e mais moderna, e serd un
instrumento Util para acadar unha éptima xestiéon das redes de estradas autondmicas e
locais. Garantese unha mellor prestacién do servizo publico viario e unha maior
satisfaccion dos cidadans usuarios das estradas.

Desde a entrada en vigor da actual lei en 1994, existen razéns de diversa natureza que
xustifican a suda modificacién: técnicas, como os avances acaecidos no campo da
enxenaria de estradas; financeiras, como a creacidbn de novos mecanismos de
financiamento das actuaciéons; e a fundamental que xustifica a modificaciéon legal, os
importantes cambios en disposiciéons normativas que inciden neste sector do dominio
publico (as derivadas da nova normativa en materia de contratacién administrativa, de
ambiente, e de ordenacidén do territorio e urbanismo).

n FONDO EUROPEO DE
Gabinete de Comunicacion Ak DESENVOLVEMENTO REXIONAL

"Unh: ira de facer Europa”
San Caetano, s/n - 15704 Santiago de Compostela X F;N;ZZ’;EC;:EZC:OPESM
Tel.: 981 541 238/42/51 - Fax: 981 541 252/41 ol "O FSE inviste no teu futuro”
Correo-e: gabinete@xunta.es

UNION EUROPEA



¢ DE GALICIA

XUNTA jallcm

INFORMACION AOS MEDIOS
Consello da Xunta

Novidades
O anteproxecto presenta unha serie de novidades de entre as que, no que afecta mais
directamente a cidadania, se poden destacar as seguintes:

Ofrece maior transparencia, especialmente pola mellora dos procedementos de
control cidadan sobre os proxectos de estradas xa que aumentan os que deberan
ser sometidos ao tramite de informacién publica.

Atende as demandas da cidadania, compatibilizdndoas coa proteccién do dominio
publico viario. A lei pretende ampliar a consideracidon de treitos urbanos aos
terreos clasificados como nucleos rurais, sempre que conten con alifaciéns no
planeamento urbanistico.

Reduce a carga administrativa ao cidadan en determinadas autorizaciéns, ao
eliminar a esixencia de solicitar autorizacién no contorno dos treitos urbanos das
estradas, féra da zona de dominio publico, pois traslddase a ordenacidon
urbanistica ao previsto no planeamento municipal, en lugar de definir zona de
proteccidén ou lina limite de edificaciéon que resulten incoherentes con aquel.

Establece mecanismos de aforro para a Administracion en materia de
expropiaciéons, ao tempo que se compatibiliza cun beneficio para o cidadan, xa
que se permitird, no caso de que o cidadan estea interesado, que nas
expropiaciéns en materia de estradas os propietarios dos terreos mantenan os
dereitos urbanisticos no resto da parcela non expropiada. Pola stua vez, a Xunta
expropiaria os terreos coa consideracién de rusticos.

Atencidon mais sensibilizada aos afectados polas obras. O novo texto habilita a
posibilidade de que a Administracién repona directamente os bens afectados
polas obras de estradas en lugar da indemnizacién ao afectado.

Clarifica a interpretacién das limitaciéons de uso no contorno da estrada, posto
que cambia o criterio para o establecemento da lina limite de edificacion,
adoptando o criterio de tomar a medida desde o bordo en lugar de dedde a aresta
da explanaciéon, que é de dificil identificacion.

Achega maior seguridade xuridica ao cidadan: homoxeneiza as distancias s que
se establece a lina limite de edificacion nas estradas convencionais, con
independencia do tipo de rede en que se inclUa adita edificacion.

Racionaliza o uso dos terreos lindeiros: reordena o catdlogo de actividades e usos
permitidos nas zonas de protecciéon da estrada, en combinacién con futuros
desenvolvementos, permitindo mais usos que na situacién actual.

Estrutura

O anteproxecto de lei remitido & Asesoria Xuridica Xeral consta de 76 artigos divididos
en cinco titulos, tres disposicidéns adicionais, ddas transitorias, unha derrogatoria e tres
derradeiras.

O titulo I, que consta de dez artigos (do 1 ao 10), esta dedicado a determinar o obxecto
e finalidade da Lei, que transcende o clasico ambito da estrada para se referir ao mais
amplo de dominio publico viario. Deste xeito, preténdese integrar un dobre aspecto: a
estrada e o resto de elementos que aparecen conexos a ela e 6 especifico réxime
xuridico que se aplica a esta complexa realidade.

O titulo Il consta de trece artigos (do 11 6 24) e regula a planificaciéon e proxeccién das
estradas, coa intencién de ofrecer mecanismos de traballo axiles e flexibles en cada

caso, a vez que garantan os debidos niveis de seguridade xuridica, coordinacién entre
administraciéns, participaciéon cidada e calidade na posta en servizo das estradas.

O titulo Ill (artigos 25 a 36) refirese a construcién e financiamento das actuaciéns e a
explotacién do dominio publico viario.

No titulo IV (artigos 37 a 59) disponse o réxime de proteccién do dominio publico viario,
para o que se establece o tradicional sistema de limitaciéns as propiedades contiguas e
de control de usos mediante autorizaciéons administrativas. O titulo V (artigos 60 a 75)
recolle os principios do réxime sancionador.

Por dltimo, o texto remata coas disposicions adicionais, transitorias, derrogatorias e
derradeiras. Merecen especial atencién as tres disposicidns adicionais, que regulan,
entre outros aspectos, o réxime de usos permitidos en edificaciéns, instalaciéns e
peches preexistentes, a entrada en vigor da nova lei, independentemente da sua
situacidn con respecto & estrada, e da posibilidade de encomendarlle a organismos

xestores, distintos da administracion titular das estradas, a stua xestion.

Tramitacion

O 27 de xaneiro de 2012, a Conselleria de Medio Ambiente, Territorio e Infraestruturas,
unha vez aprobado inicialmente o borrador do anteproxecto de Lei de estradas de
Galicia, e, ao abeiro do artigo 42.4 da antedita Lei 16/2010, someteuno a informacién
publica a través do seu portal web, no cal se admitian todas as proposiciéns, suxestidons
ou recomendaciéns que, en relaciéon con aquel, considérase pertinente realizar calquera
cidadan, organizacién ou asociacion.

Ao mesmo tempo, e de conformidade co artigo 42.3 da Lei 16/2010, este borrador de
anteproxecto de lei someteuse a audiencia das principais administraciéns, organizaciéons
e asociacidons cuxos fins gardan relaciéon directa co obxecto da disposicién, por un prazo

de quince dias habiles. Ademais, solicitdronse o resto de informes dos distintos centros
directivos da Xunta de Galicia (Secretaria Xeral de Igualdade, Conselleria de Facenda).

PRESIDENCIA DA XUNTA

SECRETARIO XERAL DA EMIGRACION

Antonio Rodriguez Miranda

Nacido o 15 de novembro de 1967 en A Bola, Ourense, Antonio Rodriguez Miranda estéa
casado e é pai dunha filla. E licenciado en Ciencias Bioloxicas, especialidade de
Zooloxia, pola Universidade de Santiago de Compostela, técnico superior en Prevencion
de Riscos Laborais, especialidade en Seguridade e Hixiene Laboral, e profesor e director
de Formacioén.

Rodriguez Miranda é presidente local do PP de Allariz, concelleiro e voceiro municipal.
Foi membro da Xunta Directiva e do Comité de Direcciéon provincial do PP de
Ourense desde 2004 ata 2010 e responsable da area de Relacidns Institucionais. Forma
parte do Comité Executivo do PPdeG desde o ano 2006, e desde 2009 é membro do
Comité de Direccidén e vicesecretario-voceiro.

Deputado no Parlamento de Galicia na VII , VIl e IX lexislaturas, Antonio Rodriguez
Miranda é voceiro de Presidencia e Administraciéon Publica do Grupo Parlamentario
Popular.

Membro de diferentes comisiéns na Cadmara autondmica galega, foi voceiro na Comisién
12 Institucional de Administracion Xeral, Xustiza e Interior na VIl e VIII lexislaturas e
membro na IX. Dentro do seu traballo no Parlamento, foi ponente de leis como a de
Modificacién da Funciéon Pudblica de Galicia, da Lei Omnibus e da Lofaxga de
organizacion e funcionamento da Administracién Xeral e do sector publico autonémico
de Galicia.

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS E
XUSTIZA

SECRETARIA XERAL DA IGUALDADE
Susana Lépez Abella

Nacida en Chantada o 14 de maio de 1967, Susana Lépez Abella realizou estudos de
Ciencias Empresariais na Facultade de Empresariais de Vigo. Entre os anos 1999 e 2003
foi concelleira de Cultura e Relacidns Institucionais e tenente de alcalde no Concello de
Chantada.

Foi deputada no Parlamento galego desde a VI Lexislatura e vicesecretaria executiva e
voceira de Benestar Social do PPdeG. Nesa lexislatura foi voceira adxunta 3% do Grupo
Popular, presidenta da Comisién da Mocidade, voceira na Comisién de Igualdade e
Dereitos da Muller, voceira de Emprego na Comision de Sanidade, Politica Social e
Emprego e secretaria na Comisién de Economia, Facenda e Orzamentos. Durante a VII
Lexislatura, foi voceira de Traballo, Muller e Igualdade do Grupo Popular, vogal nas
comisiéns Institucional, Sanidade, Politica Social e Emprego e de Relaciéns co Consello
de Contas. Na VIl Lexislatura foi elixida deputada autonémica pola provincia de Lugo.

En abril de 2009 foi nomeada secretaria xeral de Familia e Benestar, da Conselleria de
Traballo e Benestar, e en outubro de 2011, secretaria xeral da Igualdade.

A XUNTA OFERTA 124 PRAZAS DE EMPREGO PUBLICO NA OEP DE 2012

» Dez das prazas son de acceso libre para dotar a nova Axencia Tributaria de Galicia de
persoal especializado na control e loita contra a fraude

= As 7174 restantes corresponden a promocion interna

» As prazas estan ocupadas provisionalmente por persoal interino ou laboral e dotadas
orzamentariamente polo que non aumentan nin custos nin efectivos

= A OEP de 20712 cumpre coa taxa de reposicion establecida pola lei de orzamentos
xerais do Estado

O Consello da Xunta de Galicia aprobou hoxe a Oferta de Emprego Publico (OEP) para o
ano 2012, pola que a Administraciéon autondémica saca a oposicion 124 prazas no
ambito de funcién publica. Destas, dez son de acceso libre e 114 restantes de
promocién interna. Ademais, esta oferta non conleva ningin aumento nin de efectivos
nin de custo para a Administracién autondémica.

A Lei de orzamentos xerais do Estado para 2012 dispén que durante o presente
exercicio non se procederd no sector publico autonédmico & incorporacién de novo
persoal, ainda que exceptia determinados sectores e colectivos de marcado caracter
prioritario ou que afectan o funcionamento dos servizos publicos esenciais para os que a
taxa de reposiciéon de efectivos se fixa no 10%.

Neste sentido, a OEP de 2012 cumpre con esta taxa de reposiciéon establecida por lei e
concéntrase nos corpos responsables do control e da loita contra a fraude fiscal,
funciéns encomendadas na Comunidade Auténoma de Galicia as escalas superior e
técnica de finanzas. A necesidade de incorporacidon de persoal xustificase pola creacién
e posta en marcha en 2013 da Axencia Tributaria de Galicia.

Consonte ao anteriormente sinalado, ofértanse dez prazas de acceso libre. Tres
corresponden ao corpo superior do Administraciéon da Xunta de Galicia (Subgrupo A1),
Escala Superior de Finanzas, e as sete restantes ao Corpo de Xestiéon de Administracion
da Xunta de Galicia (Subgrupo A2), escala técnica de finanzas.

Promocion interna

Doutra banda, o Estatuto basico do empregado publico establece a posibilidade de que a
oferta de emprego contena outras medidas como a promocién interna para a mellor
utilizacién dos recursos humanos existentes e para a atencién das expectativas
profesionais do persoal funcionario sobre promocidn, especializacién e mobilidade.

Neste sentido, o executivo galego inclie para este ano 114 prazas de promocién interna
que afectan ao Corpo Superior de Administracion da Xunta de Galicia (subgrupo A1);
corpo de xestiéon da Xunta de Galicia (subgrupo A2); corpo administrativo da Xunta de
Galicia (subgrupo C1); e corpo auxiliar da Xunta de Galicia (subgrupo C2) .

Contencion de gasto e politica racional de recursos humanos

Todas as prazas ofertadas estan ocupadas provisionalmente por persoal interino ou por
persoal laboral indefinido adscritos a unha praza de funcionario, e dotadas
orzamentariamente incluidas nas relaciéns de postos de traballo vixentes, polo que non
suporia un maior custo para a Administracién autondmica nin incremento de efectivos,
ademais de achegar estabilidade no emprego e reducir a temporalidade.

Os criterios de asignaciéon das prazas da OEP 2012 aos corpos e escalas que se inclien
atépanse condicionados, con caracter xeral, polos &ambitos que se consideran
preferentes de acordo coa estratexia de austeridade e de contencién de gasto levada a
cabo polo executivo galego.

O actual Goberno galego estd levando a cabo unha politica racional de recursos
humanos. Hai que lembrar que a oferta de emprego publico en 2009 xa foi moi restritiva
e limitouse a 167 novas prazas e que non a houbo en 2010, mentres que de 2011 a
OEP estivo centrada en prazas especializadas co obxectivo de contar con persoal que
mellore o servizo publico ao cidadan.

ANEXOS OFERTA DE EMPREGO PUBLICO PARA O ANO 2012

ACCESO LIBRE

Escalas:

Corpo superior da Administracion da Xunta de Galicia (subgrupo A1)

- Escala superior de finanzas..........ccooeiiiiiiiiii s 3
Corpo de xestion da Administracién da Xunta de Galicia (subgrupo A2)

- Escala técnica de fiNANzZas.....ccouuiiiiiiiii e 7

PROMOCION INTERNA:

Corpo superior da Administracion da Xunta de Galicia (subgrupo A1)........... 10
Corpo de xestion da Xunta de Galicia (subgrupo A2)........cciiiiiiiiiiiiiiinn.. 15
Corpo administrativo da Xunta de Galicia (subgrupo C1).........cccoviiiiiiiinn... 50

CONSELLERIA DE SANIDADE

DIRECTORA DE RECURSOS HUMANOS DO SERGAS
Margarita Prado Vaamonde

Naceu en 1968. E licenciada en Dereito pola Universidade de Santiago de Compostela
(1986-1991). Conta co diploma de directivo da Xunta de Galicia e co diploma de
xestores de Recursos Humanos do Sergas.

Foi persoal estatutario fixo na categoria do grupo técnico da funcién administrativa, na
modalidade xuridica, e no grupo de xestién da funcién administrativa.

De 1993 a 1995 traballou na Asesoria Xuridica Xeral da Xunta, na Conselleria de
Presidencia e Administracion Publica, desenvolvendo as funciéns de asesoramento
xuridico no proceso de reforma normativa da Administracién autonédmica e de informe
sobre as disposicidns administrativas de caracter xeral.

En 1997, na Secretaria Xeral da Conselleria de Sanidade, traballou no Servizo Técnico
Xuridico da Secretaria Xeral Técnica da Conselleria de Sanidade e Servizos Sociais.
Posteriormente, entre 1998 e o ano 2000, foi xefa do Servizo de Persoal do Hospital do
Meixoeiro de Vigo.

No ano 2000, e ata 2006, exerceu como técnica na Direccién de Recursos Humanos e,
posteriormente, foi nomeada directora de Recursos Humanos e Relaciéns Laborais no
Complexo Hospitalario Universitario de Santiago de Compostela.

Desde marzo de 2006 ata a actualidade, exerceu o cargo de xefa do Servizo de
Recursos e Reclamaciéns da Subdireccién Xeral de Relacidns Laborais, Réxime Xuridico
e Recursos e Reclamaciéns, na Direccién de Recursos Humanos do Servizo Galego de
Saude (Sergas).

O CONSELLO DA XUNTA AUTORIZOU A CONSTITUCION DA EMPRESA
PUBLICA XESTION DO SOLO DE GALICIA-XESTUR, S.A, A PARTIR DA FUSION
DAS CATRO XESTUR EXISTENTES NA ACTUALIDADE

» A fusion, que poderia realizarse a mediados de 2013, permitira un aforro de mais de
70 millons de euros nunha lexislatura

= Asemade, mellorara o financiamento da sociedade e os servizos que presta

» O capital social quedara integrado pola Xunta e as catro deputacions provinciais

» Os activos de Xestur, S.A. en solo empresarial e residencial superan os 417 millons
de euros

O Consello da Xunta de Galicia autorizou o inicio dos tramites mercantis para a
constitucién da empresa publica Xestiéon do Solo de Galicia — Xestur, S.A., na cal se
integraran as sociedades Xestur existentes na actualidade nas catro provincias galegas.
A fusién, que poderia producirse a mediados de 2013, permitird un aforro de mais de 10
milléns de euros nunha lexislatura, que permitirdA mellorar a posicién financeira da
sociedade e supora a extincién das actuais catro sociedades.

A constitucidon de Xestiéon do Solo de Galicia — Xestur, S.A. é a solucién mais acertada
para solventar os problemas de financiamento das actuais xestures e tamén para
garantir unha maior eficiencia na prestacion dos seus servizos, cunha maior
coordinacién na programacién, desenvolvemento e xestién da politica de solo
empresarial en Galicia. Ademais, como xa se indicou, a fusién das catro xestures supdén
un notable aforro econémico.

Cabe salientar que os problemas financeiros das xestures proceden principalmente da
politica seguida entre 2005 e 2009 en que asinaron pdlizas de crédito a curto prazo
cuxos vencementos dificiilmente era posible atender cos beneficios xerados pola sua
actividade, ao se reduciren as vendas de solo empresarial e residencial a causa da crise
econdémica.

Nese periodo as xestures concertaron podlizas de crédito por importe global de
166.100.000 euros, o que supoén practicamente o 92 por cento do seu endebedamento
actual coas entidades financeiras.

Desde 2009 vense realizando un importante esforzo de contencién de gasto e
racionalizaciéon dos investimentos para frear o nivel de endebedamento das sociedades,
realizdndose tamén ampliaciéns de capital nos casos necesarios.

A constitucién dunha uUnica sociedade permitird avanzar na conversiéon dos créditos a
curto prazo existentes na actualidade en préstamos a longo prazo, o que garante a
continuidade das actividades de Xestur, S.A. en mellores condiciéns financeiras.

O capital social de Xestur, S.A corresponderd aos actuais accionistas das catro xestures
existentes, composto pola Xunta de Galicia, as deputaciéns provinciais da Corufia, Lugo
e Pontevedra e o Inorde. A reparticién do capital sera a seguinte:

e Instituto Galego da Vivenda e Solo: 71,29 %
e Conselleria de Facenda: 19,97 %

» Deputacién da Coruiia: 4,66 %

e Deputacién de Lugo: 2,63 %

* Inorde: 1,12 %

* Deputacion de Pontevedra: 0,33 %

O capital social de Xestur, S.A ascendera a cantidade de 51.109.907,66 euros.

Polo que respecta aos activos da nova sociedade son os das catro xestures actualmente
existentes, que se centran en solo empresarial e solo residencial.

A nova sociedade contard con 795 parcelas de solo empresarial 4 venda, que supofen
mais de 2,87 millbns de metros cadrados, distribuidos por provincias da seguinte
maneira:

e A Coruna: 452 parcelas, 1.869.912 metros cadrados
* Lugo: 186 parcelas, 463.843,01 metros cadrados

¢ QOurense: 61 parcelas, 117.324,15 metros cadrados
¢ Pontevedra: 96 parcelas, 425.775 metros cadrados

Polo que respecta a solo residencial, as existencias acadan os 90.000 metros cadrados,
localizados fundamentalmente no Bertén (Ferrol), Ofimatico (A Corufa), Garabolos

(Lugo) e Valdecorvos (Pontevedra).

O valor, a prezo de venda, do solo empresarial e residencial propiedade de Xestur
ascendera a mais de 417 milléns de euros.

A XUNTA DESTINARA 5,1 MILLONS DE EUROS AOS CONTRATOS DO
PROGRAMA ALUGA QUE SE PRORROGUEN EN 2013

= Tramitase o gasto anticipado para poder conceder as axudas que correspondan aos
contratos que se prorroguen en xaneiro de 2013
» As axudas aos propietarios das vivendas aprobaranse o ano préoximo.

O Instituto Galego da Vivenda e Solo destinara en 2013 un total de 5.109.239,43 de
euros aos contratos do programa Aluga actualmente en vigor que se renovaran ao longo
de 2013, segundo acordou hoxe o Consello da Xunta de Galicia.

A tramitacién anticipada do gasto xustificase pola necesidade de poder facer fronte ao
financiamento das axudas que necesariamente se tefen que conceder en xaneiro ao
corresponder a prérrogas dos contratos de arrendamento asinados no mes de xaneiro de
anos pasados. As axudas do programa Aluga concédense por periodos de doce meses
renovables cada ano, cando se cumpren as condiciéns, ata un maximo de cinco
anualidades.

Esta convocatoria inclie unicamente as axudas aos inquilinos, polo que as destinadas
aos propietarios das vivendas deberan convocarse en 2013.

O programa Aluga dispén de axudas dirixidas aos inquilinos para o financiamento parcial
da renda, nunha porcentaxe que vai do 30 por cento ata o 70 por cento do prezo da
renda, segundo tramo de ingresos. Estas porcentaxes increméntanse en 10 puntos
porcentuais cando se trata de vitimas de violencia de xénero, de maneira que a axuda
pode chegar ao 80 por cento do custo do alugueiro.

Por outra parte, concédense axudas aos propietarios para rehabilitacion de vivendas
incluidas no programa e para gastos causados polo alugueiro, que seran convocadas en
2013.

Ao abeiro do programa Aluga tamén se concederdan axudas no marco do Programa de
realoxo de afectados por execuciéns hipotecarias, aprobado polo Consello da Xunta o
pasado 5 de decembro, e que serd obxecto dunha orde especifica na cal se regularan as
axudas a este colectivo. Na actualidade xa estan en vigor as axudas aos afectados por
execuciéns hipotecarias por medio da adxudicacién de vivendas de promocién publica.

A XUNTA DE GALICIA CONCEDE UN AVAL DE 375.000 EUROS PARA O
MANTEMENTO DE MAIS DE CEN EMPREGOS NO CENTRO ASPANAS TERMAL
DE OURENSE

»  Permitira mobilizar un préstamo de 500.000 euros destinado a financiar o circulante
necesario para manter a actividade desta sociedade dedicada a servizos de ocio e
turismo

= Actualmente, Aspanas Termal, S.L.U. conta cun cadro de persoal de 107 persoas,
das cales un 84,3% son discapacitados

A Conselleria de Economia e Industria concedera un aval por importe de 375.000 euros
para apoiar a actividade e o mantemento de mais dun cento de postos de traballo no
centro especial de emprego Aspanas Termal SLU, situado na Peroxa (Ourense).

O aval, outorgado polo Instituto Galego de Promocién Econdémica (lgape) e que
autorizou o Consello da Xunta, permitirda mobilizar un préstamo bancario de 500.000
euros destinado ao financiamento de circulante necesario para garantir a actividade e a
consolidacién de emprego, especialmente para persoas discapacitadas, en Aspanas
Termal, S.L.U.

A entidade, grazas aos investimentos realizados nos dous ultimos exercicios, conta
cunhas instalacidns axeitadas para o desenvolvemento das suUas actividades de ocio e
turismo que lle permiten obter un fluxo de ingresos de modo continuado. Actualmente,
conta cun cadro de persoal de 107 persoas, das cales un 84,3% son discapacitados.

Aspanas Termal, S.L.U. presta en Ourense servizos de atencidn e orientacion ao
termalista, servizos de mantemento de zonas verdes en zonas termais, xestion de
aparcadoiros e de actividades de lecer e tempo libre, xestidn e atencién de servizos de
camping e vivendas turisticas, actividades de recollida, transporte e tratamento de todo
tipo, actividades de atencién a persoas dependentes, servizos sociais a empresas,
institucidns e particulares, servizos de responsabilidade social corporativa, servizo de
lavandaria industrial e de catering.

Aspanas Termal é un centro promovido pola Asociacién de Pais a Favor das Persoas con
Retraso Mental de Ourense (ASPANAS) a través da Fundacion Amencer Aspanas, e que
ten como obxectivo principal a mellora da calidade de vida das persoas con
discapacidade intelectual e as das suas familias, asi como a integracién individual e a
normalizacién destas persoas no seu propio contorno.

Entre os servizos que ofrece este centro destacan os de atencidn a discapacitados
psiquicos adultos, centro ocupacional, centro residencial, pisos tutelados, centro
especial de emprego, tenda, servizos de ocio e tempo libre, club deportivo, servizos de
internado permanente etc.

A XUNTA HABILITA A ITV DO ESPIRITO SANTO COMO A PRIMEIRA EN
GALICIA CAPACITADA PARA INSPECCIONAR VEHICULOS ESPECIAIS DE
TRANSPORTE TERRESTRE DE ALIMENTOS PERECEDOIROS

» O Consello da Xunta aproba de xeito definitivo o proxecto de ampliacion desta
estacion de Sada na cal se implantara un tunel de frio cun orzamento de 1,5 millons
de euros

= O proxecto inclue, tamén, a construcion dun novo espazo para o Arquivo Provincial
de Vehiculos, titularidade da Conselleria de Economia e Industria, asi como a
posibilidade dunha futura ampliacion

O Consello da Xunta aprobou hoxe, de xeito definitivo, o proxecto sectorial de
ampliacion da Estacion de Inspecciéon Técnica de Vehiculos (ITV) do Espirito Santo,
situada no municipio corunés de Sada, polo que se dotard o complexo dun tunel de frio
que posibilitard que se realicen en Galicia ensaios e inspeccidons de vehiculos especiais
para o transporte terrestre de produtos alimentarios a temperatura regulada.

O investimento nesta infraestrutura conta cun orzamento de 1,5 milléns de euros, e fara
de Galicia unha comunidade pioneira na materia, sendo a Unica xunto a Madrid na que
se poden pasar este tipo de controis. Deste xeito, evitarase que os empresarios do
sector se tenan que desprazar, co consecuente aforro tanto econémico como de tempo.
Neste sentido, cdémpre lembrar que os vehiculos que pasan polo tdnel do frio son
aqueles que tefen a consideracidn de especiais: vagéns, camidns, remolques,
semirremolques, contedores, caixas mobiles e outros analogos.

Na ampliacion proxectada para a estacion de ITV do concello corufiés de Sada tamén se
prevé a construcién dun novo espazo para o Arquivo Provincial de Vehiculos,
titularidade da Delegacion Territorial da Corufa da Conselleria de Economia e Industria,
no cal se garda toda a informacién dos vehiculos matriculados na provincia e que se
atopa nas instalaciéns da concesion.

Ademais, queda aberta a posible construcién a medio ou longo prazo doutra dotacién na
explanada inferior da parcela que agora mesmo ocupa a estacion, co obxectivo de dar
solucién a futuras necesidades. Para a realizaciéon desta ampliaciéon bastaria unha licenza
municipal, non seria necesario recorrer & declaracién de supramunicipalidade toda vez
que esta foi aprobada xa polo Consello da Xunta para a totalidade do proxecto.

Deste xeito, permitese que se poidan construir nun futuro novas linas de inspeccion,
ampliar os servizos administrativos e dependencias, arquivos, vestiarios, almacéns,
instalacions de investigacion e desenvolvemento en materia de ITV, salas de formacién
e de celebraciéon de eventos e actos e outros compatibles cos que se desenvolven no
recinto.

SANIDADE DESTINA MAIS DE 450.000 EUROS A PROXECTOS DE I+D+i
BIOSANITARIA, ENTRE OS QUE SE ATOPAN OS CORRESPONDENTES AO
PROGRAMA PARGA PONDAL

O Consello da Xunta autorizou as addendas aos convenios de colaboracién asinados
entre o Servizo Galego de Saude e as fundaciéons do Complexo Hospitalario Universitario
da Corufa, de Santiago e de Vigo.

Con estes fondos, o Sergas participa no financiamento de distintos proxectos de
investigaciéon biosanitaria entre os que se atopan os correspondentes ao programa Parga
Pondal neste ambito de investigacion.

En concreto, destinaranse 150.000 euros para a Fundacién do Complexo Hospitalario
Universitario da Coruna; 150.000 euros para a Fundacién Biomédica do Complexo
Hospitalario Universitario de Vigo; e 150.000 euros para o Fundacién para a
Investigacién, Desenvolvemento e Innovacién do Complexo Hospitalario Universitario de
Santiago.

Os programas previstos son a potenciacion de linas estratéxicas de investigaciéon para
promover a excelencia cientifico técnica; a formacién, captacién e retencién de talento,
situando o investigador como eixe e principal valor das actividades de |+ D +i.

Tamén é obxectivo destes programas o fomento da participacidon e captacién de fondos
dos programas europeos de |+ D +i para posicionar a investigacion sanitaria realizada en
Galicia no espazo europeo de investigacion. Asi como a proteccién, valorizacién e
transferencia dos resultados de investigacion para conseguir que o sector sanitario actie
como motor de crecemento econdémico.

A Estratexia Sergas 2014 establece como unha das suUas lifias estratéxicas a promocion
da investigacion, innovacion e transferencia dos resultados xerados nos centros de
investigacion e innovacién sanitaria, tales como hospitais, centros de saude e unidades
de xestidon e administracion, co fin de potenciar un modelo de investigacidon orientado
cara a innovacioén, que configure o sector sanitario galego como referente en |+D+i e
actue como motor de crecemento econdmico na nosa comunidade.

Neste mesmo senso situase a reunificacion das fundacidéns de investigacion sanitaria
que esta a promover a Conselleria de Sanidade e que se consolidara en 2013, quedando
s6 3 fundaciéns que coincidirdn cos 3 Institutos e que englobardan todos os hospitais
galegos e todos os centros de atencién primaria, facilitando a xestién mais eficiente dos
recursos.

BENESTAR DESTINA 5,4 MILLONS DE EUROS AO MANTEMENTO DE 70
PRAZAS DE MENORES NOS CENTROS CONCEPCION ARENAL E MONTELEDO

» A Conselleria de Traballo e Benestar incrementara catro prazas (dous en cada centro)
a través dun aumento do investimento de preto de 309.000 euros

= Deste xeito, o centro Concepcion Arenal contara cun total de 34 prazas en que se
invisten 2,6 millons; e Monteledo con 36 prazas, e un orzamento de 2,8 millons

= [Este incremento de prazas da resposta a actual demanda para a execucion de
medidas xudiciais impostas polos xulgados de menores para prestar unha atencion
integral e continuada aos internados

A Conselleria de Traballo e Benestar investird ao longo do préximo ano un total de 5,4
milléns de euros no mantemento de 70 prazas para a atencién de menores en réxime de
internamento nos centros de reeducacion de menores Concepcidon Arenal na Corufa e
Monteledo en Ourense.

En concreto, o departamento autondmico incrementara catro prazas (duas en cada
centro) a través dun aumento do investimento total de preto de 309.000 euros. Deste
xeito, o centro Concepcion Arenal contara cun total de 34 prazas en que se invisten 2,6
milléns; e Monteledo con 36 prazas e un orzamento de 2,8 milléns.

Este incremento de prazas vén determinada pola actual demanda para a execucién de
medidas xudiciais impostas polos xulgados de menores para prestar unha atencidon
integral e continuada aos internados en virtude dunha resoluciéon xudicial, asi como a
aplicaciéon de programas co obxecto da sua reinsercién social.

Actualmente a Xunta de Galicia é titular de catro centros destinados a executar medidas
xudiciais de internamento para os menores infractores, en réxime de internamento
aberto, semiaberto e pechado. Ademais dos centros Concepcion Arenal e Monteledo,
tamén conta co centro Montefiz de Ourense con 22 prazas e Avelino Montero de
Pontevedra, con 25 prazas. A estas prazas sUmanse outras 50 prazas de centro de
dia destinadas aos menores infractores aos que se lles imponen medidas xudiciais de
medio aberto.

Durante as suas estadias nos centros, perséguese conseguir unha socializacién o mais
axeitada posible do menor, e blscase acadar a adquisicion de habilidades sociais,
laborais e educativas necesarias para a sua integracidon social con posterioridade a
execucion da medida xudicial.

CULTURA E EDUCACION DESTINARA MAIS DE 175.000 EUROS A
REPARACION DAS CUBERTAS E FALSOS TEITOS DO CEIP QUIROGA
BALLESTEROS, EN LUGO

= A actuacions iniciaronse con caracter inmediato, tras detectarse a deterioracion do
sistema de cubricion do edificio, que data dos anos 40

A Conselleria de Cultura, Educaciéon e Ordenacién Universitaria destinard mais de
175.000 euros a reparacion da cuberta e falsos teitos do CEIP Quiroga Ballesteros, en
Lugo, co obxecto de dar resposta as necesidades do centro e garantir o benestar e a
seguridade da sua comunidade educativa. O Consello da Xunta deu hoxe o visto e prace
a este investimento, despois de que os técnicos do departamento educativo da Xunta

de Galicia detectasen a necesidade de facer as devanditas reparacions.

Os arranxos produciranse tras detectar que o encaixamento dalgunhas das vigas da
cuberta co muro da fachada do centro se atopaban en mal estado. COmpre sinalar que o
CEIP Quiroga Ballesteros estd situado nun edificio que data dos anos 40, e que foi
reformado nos 70 para instalar nel o colexio. O sistema construtivo é de muros de carga
de cachoteria, con formacion de cuberta con armazén de madeira, con vigas e ponténs,
e cubricion con lousas irregulares.

Unha vez detectado o envellecemento da cuberta, procedeuse a desaloxar as aulas
afectadas, asi como ao apuntamento das vigas deterioradas. De inmediato, a Conselleria
iniciou os tramites para a contratacidén das obras para a restauracién, consistentes na
substitucion das pezas danadas. Asi mesmo, renovarase a instalacion eléctrica de
iluminacién afectada e mudaranse os falsos teitos por unha nova estrutura de taboleiros
e illamento accesible, xa que a estrutura de xeso existente non permitia un control do
estado da estrutura da cuberta.

Desta forma queda de manifesto o compromiso da conselleria coa solucién desta
situacion, co fin de evitar que se produzan inconvenientes para docentes, persoal e
alumnado do centro.

n FONDO EUROPEO DE
Gabinete de Comunicacion Ak DESENVOLVEMENTO REXIONAL

"Unh: ira de facer Europa”
San Caetano, s/n - 15704 Santiago de Compostela x * F;N;::;QC;:EZC:OPEZM
Tel.: 981 541 238/42/51 - Fax: 981 541 252/41 * X "O FSE inviste no teu futuro”
Correo-e: gabinete@xunta.es

UNION EUROPEA



W XUNTA slicis
% ¢ DE GALICIA d

INFORMACION AOS MEDIOS
Consello da Xunta

SANIDADE ACADA O 100% DE COBERTURA NO SEU PROGRAMA DE
DETECCION DA XORDEIRA EN PERIODO NEONATAL

» A importancia desta proba é fundamental, xa que un diagndstico precoz pode evitar
as secuelas comunicativas, psicoloxicas e socioloxicas da xordeira

= A aceptacion do programa por parte dos pais é moi alta, cun 99,3%% de
participacion

» 34 nenos diagnosticados polo programa estan sendo beneficiados polo acordo
asinado coa USC, o que significa que accederon de xeito gratuito aos audifonos que
precisaban

A Conselleria de Sanidade acadou o 100% de cobertura no seu Programa de deteccién
da xordeira no periodo neonatal, tras asinar un convenio de colaboracién co Hospital
Miguel Dominguez de Pontevedra, que se une aos centros publicos da rede hospitalaria
galega e aos centros sanitarios privados de Povisa, Pintado e Fatima, todos eles de
Vigo; Santa Teresa e Belén, da Coruna; e La Rosaleda, de Santiago, que xa forman
parte desta iniciativa

O Programa galego para a deteccién da xordeira no periodo neonatal naceu no ano
2002. No ano 2005 estaba xa implantado en todos os centros hospitalarios do Servizo
Galego de Salde e iniciouse o traballo para a sua implantacién nas maternidades
privadas da comunidade auténoma, as cales se lles facilita a tecnoloxia, formacién e
asesoramento necesarios a cambio dos cales o programa se executa de forma gratuita
nelas cumprindose os protocolos e rexistros establecidos nas suas guias. En Galicia
nacen nas maternidades privadas ao redor de 3.000 nenos cada ano.

A aceptacion do programa por parte dos pais € moi alto, cun 99,3% % de participacion.
No primeiro semestre do ano 2012 realizaron as probas 10.457 bebés; que se suman
aos 165.474 que as fixeran entre 2002 e 2011. A porcentaxe de casos de xordeira
detectados a través desta proba é de 0,89 casos por cada mil rapaces.

Convenio coa USC

Tamén no ano 2012 foi asinado un convenio de cooperaciéon entre a Conselleria de
Sanidade e a Universidade de Santiago de Compostela (USC) para a prestaciéon de apoio
técnico e para o desenvolvemento das actividades relacionadas coa adaptacion
protésica e o seguimento audioléxico dos nenos diagnosticados por este programa.

Asi, mediante este acordo puxose en marcha un mecanismo de préstamo das préteses
auditivas para garantir o acceso de todos os nenos con asistencia no Sergas & prétese
mais adecuada, ademais de asegurar a sua mellor adaptaciéon e seguimento dos seus
progresos.

Ademais, contrible a que os pais tenan un referente claro para o tratamento audioléxico
do seu fillo coa seguridade de estar facendo o mellor para o seu desenvolvemento
cognitivo e a sUa capacidade de comunicaciéon e integracién. Actualmente, 34 nenos
diagnosticados polo programa estan sendo beneficiados por este acordo de
colaboracién, o que significa que accederon de xeito gratuito aos audifonos que
precisaban e que se garantiu a suUa correcta adaptacidn e seguimento para obter o
maximo beneficio que pode proporcionarlles o feito de teren participado no programa.

Diagnéstico precoz

O momento mais eficaz da deteccién das deficiencias auditivas é antes das 48 horas de
vida do recén nado. Por este motivo, a Direcciéon Xeral de Innovaciéon e Xestién da
Saude Publica procura realizar este diagndstico precoz coa fin de evitar as secuelas
comunicativas, psicoléxicas e sociol6xicas da xordeira.

A xordeira é un problema de especial importancia durante a infancia, xa que o
desenvolvemento intelectual e social do bebé estan intimamente unidos a informacidn
que chega ao seu cerebro a través do oido. A ausencia do estimulo auditivo durante os
tres primeiros anos de vida ten efectos adversos sobre o desenvolvemento do sistema
nervioso central, dificulta a aprendizaxe da linguaxe e impide a aparicion da fala,
provocando alteraciéns posteriores no desenvolvemento social, emocional, cognitivo e
académico do neno.

Estas consecuencias pédense minimizar mediante a intervencidon temperd a través da

aplicacién dun tratamento médico-cirurxico e a rehabilitacién protésica e foniatrica
axeitada segundo cada caso.

